NAFARROAKO PARLAMENTUKO

ALDIZKARI OFIZIALA

IX. legegintzaldia Irufia, 2017ko urriaren 6a 123. ZK.

AURKIBIDEA

E SAILA:

Interpelazioak, mozioak eta adierazpen politikoak:

—DMozioa. Horren bidez, Nafarroako Gobernua premiatzen da Nafarroako Aurrekontu Orokorretan ikerkun-
tza arlorako inbertsioa handitu dezan. Nafarroako Alderdi Sozialista talde parlamentarioak aurkeztu du
(3. 0r).

—NMozioa. Horren bidez, Nafarroako Parlamentuak Espainiako Gobernua premiatzen du errefuxiatuak har-
tzeari dagokionez jada hartutako konpromisoak bete ditzan. Mikel Buil Garcia jaunak aurkeztu du (5. or.).

—NMozioa. Horren bidez, Barne Ministerioa premiatzen da kargutik berehala ken dezan Gobernuak Aragoin
duen ordezkaria, erantzukizun zuzena izan zuelako, egitez nahiz ez-egitez, irailaren 24an izandako gerta-
karietan. Laura Lucia Pérez Ruano andreak aurkeztu du (6. or.).

—Adierazpen instituzionala, zeinaren bidez Nafarroako Parlamentuak Bardeako tiro poligonoa ixtearen eta
desegitearen aldeko jarrera hartzen baitu. Eledunen Batzarrak onetsia (7. or.).

—Adierazpen instituzionala, zeinaren bidez Nafarroako Parlamentuak bat egiten baitu Gorren Nazioarteko
Egunaren ospakizunarekin. Eledunen Batzarrak onetsia (8. or.).

—Adierazpen instituzionala, zeinaren bidez Nafarroako Parlamentuak zuzenbide estatuarekiko konpromiso
sendoa adierazi nahi baitu. Eledunen Batzarrak onetsia (8. or.).

—Adierazpen instituzionala, zeinaren bidez Nafarroako Parlamentuak bat egiten baitu Autismoaren Europa-
ko Egunaren ospakizunarekin. Eledunen Batzarrak onetsia (9. or.).

—Adierazpen instituzionala, zeinaren bidez Nafarroako Parlamentuak arbuiatu egiten baitu Alderdi Popula-
rreko Gobernuak urriaren lean Katalunian izandako jokabide autoritario eta errepresiboa. Eledunen Ba-
tzarrak onetsia (9. or.).

—Adierazpen instituzionala, zeinaren bidez Nafarroako Parlamentuak bere elkartasuna adierazi nahi baitie
Espainiako Estatuak baliatutako indarkeria polizialaren biktimei. Eledunen Batzarrak onetsia (10. or.).

—Adierazpen instituzionala, zeinaren bidez Nafarroako Parlamentuak arbuiatu egiten baitu Espainiako
Gobernuak atzo Katalunian izandako jokabidea. Eledunen Batzarrak onetsia (10. or.).

F SAILA:

Galderak:

—~Galdera, osasungintzako profesionalen Irakaskuntza-planari buruzkoa. Ménica Domenech Linde andreak
egin du (11. or.).

—Galdera, 2017-2018 ikasturtean 9 eserleku baino gehiagoko ibilgailuekiko eskola-garraioko zerbitzua
kontratatzeko lizitazio berriari buruzkoa. Alberto Catalan Higueras jaunak egin du (12. or.).

—Galdera, Tuterako Udalarekin Fernando Remacha Musika Kontserbatorioaren finantzaketarareko sinatuta-
ko hitzarmena aldatu izanari buruzkoa. Alberto Catalan Higueras jaunak egin du (13. or.).

—Galdera, Sarrigurengo D ereduko Haur eta Lehen Hezkuntzako Ikastetxe Publikoari buruzkoa. Alberto
Catalan Higueras jaunak egin du (13. or.).

—Galdera, Hezkuntza Departamentuan sortutako lanpostu berriei eta lehendik zeuden lanpostuen hizkuntza
eskakizunari buruzkoa. Alberto Catalan Higueras jaunak egin du (14. or.).

G SAILA:
Txostenak, deialdiak eta Parlamentuko informazioa:

—Nafarroako Gardentasunaren Kontseiluko lehendakaria hautatzea. Hautagaiak aurkezteko epea luzatzea
(15. or.).

I SAILA:
Planak, komunikazioak eta programak:
—Foruzaingoari buruzko Plan Zuzendaria (2017-2021) (16. or.).

E saila:

INTERPELAZIOAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da Nafarroako
Aurrekontu Orokorretan ikerkuntza arlorako inbertsioa handitu

dezan.

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Nafarroako Alderdi
Sozialista talde parlamentarioak aurkezturiko
mozioa, zeinaren bidez Nafarroako Gobernua
premiatzen baita Nafarroako Aurrekontu Oroko-
rretan ikerkuntza arlorako inbertsioa handitu
dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2017ko urriaren 2an

Lehendakaria: Ainhoa Aznarez lgarza

MOZIOAREN TESTUA

Nafarroako Alderdi Sozialista talde parlamen-
tarioak, Legebiltzarreko Erregelamenduan ezarri-
takoaren babesean, honako mozio hau aurkezten
du, Osoko Bilkuran eztabaidatu eta bozkatzeko.

70eko hamarkadaren erdian, Espainian demo-
krazia jaiotzear zegoenean, Koreak zuen per capi-
ta errenta ez zen iristen gure herrian genuenaren
laurdenera. Gaur egun, Koreako per capita erren-
tak aise gainditzen du Espainiakoa. Iraulketa hori
hein handian egozten zaio bi herrien artean iker-
ketarako inbertsioetan dagoen aldeari. Gaur egun,
ekialdeko herri horretan barne produktu gordina-
ren % 4,2ra iristen dira, eta Espainian, berriz, ia
ez dute % 1etik gora egiten.

Baina ikerketarako inbertsioa, faktorerik
garrantzitsuena bada ere, ez da herri edo erregio
baten ikertze-arrakastara bultzatzen duen baka-
rra. lkertzaile-komunitatearen erreibindikazio asko

hartu behar ditugu kontuan, bai eta hobetu ere.
Arreta berezia eman behar diogu lanerako tresna
eta baldintza onenak eskaintzeari eta haien egite-
koan oztopoak kentzeari. Nafarroako Gobernuak
gidari izan behar du helburu horretan, Espainiako
Konstituzioaren 148. artikuluaren 17. idatz-zatiak,
ikerketaren sustapenari dagokionez, ezartzen
duenaren arabera.

Nafarroak ikerketa-ekosistema zabala du, zei-
netan ekimen pribatuak leku garrantzitsua baitau-
ka. Baina ekimen pribatu horiek zein titulartasun
publikokoak ezin izanen dira lehiatu kanpoko
proiektuen laguntza eta finantziazioa eskuratzeko,
baldin eta aldez aurretik horietarako inbertsiorik
egiten ez bada. Gurpil zoro bat dugu: instalazio
onenak ez dituzten bitartean ez dira kontuan har-
tuak izanen europar programetan arrakasta-
tsuagoak diren zentroen aldean, zeinen adjudika-
zio-hartzaileak izan ohi baitira beren herrialde eta
erregioetan finantzaketa hobea dutenak. Hori
horrela, berariaz ikerketarakoak diren partidak ez
lirateke izoztuta uzteko modukoak izan beharko,
eta haien aurrekontu-exekuzioa ehuneko ehune-
koa izan beharko litzateke kasu guztietan, ikerke-
tan aitzindari diren erregioetan bideratzen den
BPGaren portzentajearen antzekoarekin.

Baina lurralde batean ezer gutxi balio du
proiektu eta ikerketa onenen alde apustu egiteak,
ez badugu lortzen lan hori guztia merkaturaino
eramaterik, azken finean horretatik sortuko baitira
industria, enpresa, aberastasuna eta, beraz,
gizarte ongizatea eta berdintasuna.

Ikerketaren hazkundea geldiarazten duen
beste faktore bat, oso lotua dagoena administra-
zioen erantzukizunarekin, osatzen dute adminis-
trazioen mugek, alferrikako kudeaketek, malguta-
sunarekiko oztopoek, prozesuaren geldotasunak
eta gobernuek eskaintzen dituzten laguntzak jaso-
tzeko autonomiak. Horren ondorioa, ikertzaileen
denbora galarazteaz gain, ikerketaren arrakasta

kolokan jartzea da, prozesuak sorrarazten duen
ziurgabetasunagatik. Prozesu horren konplexuta-
sunagatik lehiakortasuna murrizten zaigu, eta iker-
tzaileak behartuta suertatzen dira arreta handia-
goa eskaintzera baldintza burokratiko ezinezko
batzuk betetzeari ezen ez beraien lanari berari,
eta haien ospea kaltetu egiten da porrota izanez
gero haien helburu zientifikotik kanpo diren arrazoi
batzuen ondorioz.

Azkenik, oztopo burokratikoak kentzea eta
finantzaketa guztiz garrantzitsuak badira ere,
komunitate zientifikoaren baitako informazio tru-
kea ezinbestekoa da maila globalean lehiatzeko.
Horregatik, beharrezkoa da datuak eta mikroda-
tuak nazioarteko estandarretara egokitzea, admi-
nistrazioan daudenak arautuz eta estandarizatuz
eta administraziotik kanpo daudenak beregana-
tzea erraztuz. Era berean, komunikazioaren espa-
rrutik atera gabe, komenigarria izanen litzateke
munduan diren nafar ikertzaileen sareak ezartzea,
Nafarroako Foru Komunitatean ikerketaren barne
zein kanpo hazkundea ahalbidetzeko. Halaber,
administrazioaren betebeharra da ikertzaile
esperientziadunak eta berezko proiektuak dituzte-
nak Nafarroan diren ikerketa zentroetara itzul dai-
tezen sustatzea.

Nafarroako Parlamentuak Nafarroako Gober-
nua premiatzen du:

— Nafarroako Aurrekontu Orokorretan ikerketa
arlorako inbertsioa handitzera, Europan gaiarekin
konprometituen dauden hamar erregioen BPGa-
ren portzentaje bertsuraino, partida horien exeku-

zio osoa bermatuz, eta haiek aurrekontu-urtean
zehar gerta litekeen edozein doitze, mugimendu
edo izoztetik salbuetsita utziz.

— Nafarroako 1+G+b arloan oztopo administrati-
boak murrizteko plan bat prestatzera, gure erkide-
goko ikerketa-ekosistemako ordezkari nagusiekin
adostua.

— Datu base integratu eta jasangarri bat era-
tzera, ahalbidetuko duena ikerketarako eta horren
politikak ebaluatzeko mikrodatuak sortzea, era
berean plataforma insituzional gisa balioko duena,
Estatistikako Institutu Nazionalarekin eta datuak
sortzen dituzten beste administrazio batzuekin
koordinatua. Halaber, balioko du ikerketa proiek-
tuen, artikuluen eta nazioarteko ikerketa komunita-
tearen intereseko gainerako elementuen gordailu
gisa.

— Nafarroako Foru Komunitateko teknologia-
transferentziarako zirkuitua sakon aztertzera,
halako moduz non enpresak, unibertsitateak, tek-
nologia-zentroak, ikertzaileak eta gainerako egile-
ak erraz iritsiko baitira merkatura, atzeraeragina
ezarriz zientzia ekoizleen, merkaturatzaileen eta
kontsumitzaileen artean.

— Nafar ikertzaileen sare bat sortzera, haien
jarduna erraztearren munduko ikerketa zentro
handietan, Nafarroako Foru Komunitatean koka-
tuak barne, ahal den guztia eginez haiekin harre-
man estuak edukitzeko.

Iruiean, 2017ko irailaren 26an

Eleduna: Maria Chivite Navascués

Mozioa. Horren bidez, Nafarroako Parlamentuak Espainiako Gobernua
premiatzen du errefuxiatuak hartzeari dagokionez jada hartutako

konpromisoak bete ditzan.

MIKEL BUIL GARCIA JAUNAK AURKEZTU DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Mikel Buil Garcia jau-
nak aurkezturiko mozioa, zeinaren bidez Nafarro-
ako Parlamentuak Espainiako Gobernua premia-
tzen baitu errefuxiatuak hartzeari dagokionez jada
hartutako konpromisoak bete ditzan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran izapidetzea, eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Irufean, 2017ko urriaren 2an

Lehendakaria: Ainhoa Aznarez lgarza

MOZIOAREN TESTUA

Podemos-Ahal Dugu talde parlamentarioari
atxikitako foru parlamentari Mikel Buil Garcia jau-
nak, Legebiltzarreko Erregelamenduan xedatua-
ren babesean, honako mozio hau aurkezten du,
Osoko Bilkuran eztabaidatu eta bozkatzeko.

Gaur, irailak 26, errefuxiatuak hartzeko Espai-
niako Gobernuak ezarritako epea bukatzen da.
NBEarena den Errefuxiatuentzako Agentziaren

arabera, 65 milioi pertsona baino gehiago daude
beren etxeetatik alde edo ihes eginda, askotariko
arrazoiak direla medio: gerrak, aldaketa klimati-
koa, gosetea... Kopuru hori gora doa egunez
egun, Europan nahiz munduko beste erregio ba-
tzuetan asilo-eremua murriztu bidenabar.

EBak 160.000 errefuxiatu bi urtean birkoka-
tzeko eta birfinkatzeko erabakitako epea gaur —
asteartea, irailaren 26a— bukatzen da. Espainiak
hitz emandako kupoaren hamarrena baino zer-
txobait gehiago soilik hartu du. 17.337 pertsona
birkokatzeko edo birfinkatzeko konpromisoa hartu
zuen, eta 1.983 hartu ditu.

Erabaki proposamena:

1. Nafarroako Parlamentuak Espainiako
Gobernua premiatzen du gehienez ere hiru hila-
beteko epean bete ditzan errefuxiatuak hartzeari
dagokionez jada hartutako konpromisoak, hartara
frogatuko baitu benetako borondatea daukala per-
tsona horiek Espainiako Estatura heltzeko beha-
rrezkoak diren tresnak ezartzeko.

2. Nafarroako Parlamentuak Espainiako
Gobernua premiatzen du errefuxiatuak EBn sar-
tzeko legezko bideak taxutu ditzan, pertsona-
trafikoko sareak amaiarazteko eta gure mugetan
ikusten ari garen gizaki-dramari bukaera emateko.

Irufean, 2017ko irailaren 26an

Foru parlamentaria: Mikel Buil Garcia

Mozioa. Horren bidez, Barne Ministerioa premiatzen da kargutik berehala
ken dezan Gobernuak Aragoin duen ordezkaria, erantzukizun zuzena izan
zuelako, egitez nahiz ez-egitez, irailaren 24an izandako gertakarietan.

LAURA LUCIA PEREZ RUANO ANDREAK AURKEZTU DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Laura Lucia Pérez
Ruano andreak aurkezturiko mozioa, zeinaren
bidez Barne Ministerioa premiatzen baita kargutik
berehala ken dezan Gobernuak Aragoin duen
ordezkaria, erantzukizun zuzena izan zuelako,
egitez nahiz ez-egitez, irailaren 24an izandako
gertakarietan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Lehendakaritzako, Funtzio Publiko-
ko, Barneko eta Justiziako Batzordean izapide-
tzea, eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Irufean, 2017ko urriaren 2an

Lehendakaria: Ainhoa Aznarez Igarza

MOZIOAREN TESTU9

Podemos-Ahal Dugu talde parlamentarioari
atxikitako foru parlamentari Laura Pérez Ruano
andreak, Legebiltzarreko Erregelamenduan xeda-
tuaren babesean, honako mozio hau aurkezten du,
Lehendakaritzako, Funtzio Publikoko, Barneko eta
Justiziako Batzordean eztabaidatu eta bozkatzeko:

Katalunian bizi den salbuespen demokratikoko
egoera dela-eta, eta elkarrizketaren eskutiko kon-
ponbideak bilatzeko asmoz, irailaren 24an biltzar
bat egin zen Zaragozan, Askatasunaren, anaita-
sunaren eta bizikidetzaren aldekoa, alderdi politi-
ko ezberdinetako udal, erkidego autonomo zein
estatu mailako kargudun publikoen artean.

Aretoaren barneko ekitaldia normaltasun osoz
egin zen, kanpoaldean agertu ziren eskuin mutu-
rreko manifestari batzuengatik izan ez balitz:
Konstituzioaren aurkako banderak astinduz, eta
“Gora Legioa!”, “Terroristak!”, “Putakumeak!”,
“Zoazte hemendik!”, eta beste irain eta kalumnia
batzuk oihukatuz, pabiloitik ateratzea eragotzi
zuten, zirkulazio askea hertsatuz; horren ondo-
rioz, bertan zirenek ibilaldi luze bat egin behar
izan zuten, taldean bildurik eta Estatuko Segurta-

sun Indar eta Kidegoek lagunduta, manifestariek
zigorrik gabe irainka jarraitzen zuten bitartean.

Alferrikakoa izan zen, biltzarreko parte har-
tzaileen segurtasuna bermatzeko, bertan egotea
Zaragozako alkate Pedro Santisteve jauna, hiriko
agintari gorena, edo Aragoiko Gorteetako lehen-
dakari Violeta Barba andrea, zeinari botila bat
jaurtiz manifestariek eraso egin baitzioten.

Hala eta guztiz ere, gertakarien alderdi deiga-
rriena izan zen Ordenako Indarren jardunik eta
jakin nahirik eza: ez zuten hasieratik desegin
elkarretaratze baimendugabe bat —zeina proboka-
zio-saio bat baitzen, zituen leloengatik berengatik,
bai eta ordena publikoaren hauste nabaria—, eta
ez zuten ekidin manifestarien kopurua hainbeste-
raino gehitzea non behar adina agenterik ez bai-
tzen egonen istiluari aurre egiteko.

Egoera, beraz, esperpentoraino iritsi zen: kon-
tua ez da, soilik, ez zegoela aski poliziarik, Katalu-
nian baitzeuden, baizik eta erabakitzeko eskubi-
deari eta herrien arteko elkartasunari buruzko
ekitaldi demokratiko bateko parte-hartzaileen
segurtasuna zaindu behar zutenek, Herritarren
segurtasunaren babeserako Lege Organikoa apli-
katu beharrean, lekuko mutu gisa jardun zutela,
“Demokrazia!” oihu baketsuaren bidez erantzuten
zuten 400dik gora agintariren aurkako irainen eta
haien zirkulazio-askatasunaren urraketaren aurre-
an.

Hori guztia dela-eta, behean sinatzen duen
foru parlamentariak honako erabaki proposamen
hau aurkezten du:

1. Nafarroako Parlamentuak Espainiako
Gobernuko Barne Ministerioa premiatzen du kar-
gutik berehala ken dezan Gobernuak Aragoin
duen ordezkaria, erantzukizun zuzena izan zuela-
ko, egitez nahiz ez-egitez, salatutako gertakarie-
tan.

2. Nafarroako Parlamentuak Espainiako
Gobernuko Barne Ministerioa premiatzen du
behar diren jarduketak abiaraz ditzan, Fiskaltzak
esku har dezan eta iker dezan Nafarroako eta
Estatuko gainerako tokietako ordezkari politiko eta
agintarien oinarrizko eskubideen urraketa.

Irunean, 2017ko irailaren 27an

Foru parlamentaria: Laura Pérez Ruano

Adierazpen instituzionala, zeinaren bidez Nafarroako Parlamentuak Bar-
deako tiro poligonoa ixtearen eta desegitearen aldeko jarrera hartzen

baitu.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak errefusatu egiten
ditu Espainiako Armadak eta NATOk Bardeako
tiro poligonoan urriaren 2an, 3an, 4an eta 5ean su
errealarekin egin nahi dituzten ariketak.

2. Nafarroako Parlamentuak Bardeako tiro
poligonoa ixtearen eta desegitearen aldeko jarrera
hartzen du.

3. Nafarroako Parlamentuaren ustez, beha-
rrezkoa da gobernu zentralak indargabetu dezan
Bardeako tiro poligonoa Defentsarako lehentasu-
nezko intereseko eremu deklaratu zuen dekretua.

4. Nafarroako Parlamentuaren ustez, beha-
rrezkoa da Bakearen Kultura sustatzea, gatazka
politikoak eta sozialak bakearen eta justizia sozia-

laren bideetatik birdefinitzen eta konpontzen
laguntzeko.

5. Nafarroako Parlamentua Espainiako esta-
tuak NATOtik alde egitearen alde eta atzerritarren
base militar guztiak erretiratzearen alde dago.

6. Nafarroako Parlamentuaren ustez, gobernu
zentralak geldiarazi egin behar du bere arma-
karrera, eta defentsarako aurrekontua herritarren
beharrizan sozialei erantzutera bideratu behar du.

7. Nafarroako Parlamentuaren ustez, beha-
rrezkoa da nafar erakundeek —Gobernua, Parla-
mentua, Bardeako Erkidegoa eta udalak— gober-
nu zentralari erakuts diezaioten tiro poligonoaren
aurka daudela, eta poligonoa berehala desegiteko
plan bat exigi diezaioten.

Irunean, 2017ko urriaren 2an

Lehendakaria: Ainhoa Aznéarez lgarza

Adierazpen instituzionala, zeinaren bidez Nafarroako Parlamentuak bat
egiten baitu Gorren Nazioarteko Egunaren ospakizunarekin.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak bat egiten du
Gorren Nazioarteko Egunaren ospakizunarekin.

2. Nafarroako Parlamentuak entzumen-
desgaitasuna daukaten pertsonekiko konpromisoa
adierazi nahi du, horien gizarteratzea eta erabate-

ko normaltasuna errazteko beharrezkoak diren
ekintza guztiak egin eta bultzatuz.

3. Nafarroako Parlamentuak adierazten du
bere borondatea dela bere komunikazio-sistema
digitalak, ikusizkoak, entzunezkoak edo/eta analo-
gikoak kolektibo horren egokitze-eskakizunetara
doitzea”.

Irunean, 2017ko urriaren 2an

Lehendakaria: Ainhoa Aznarez Igarza

Adierazpen instituzionala, zeinaren bidez Nafarroako Parlamentuak
zuzenbide estatuarekiko konpromiso sendoa adierazi nahi baitu.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak zuzenbide esta-
tuarekiko konpromiso sendoa adierazten du esta-
tu demokratikoetako herritarrentzako segurtasun-
esparrua den aldetik, bai eta herritarren
eskubideen eta betebeharren berme-emaile ere.

2. Nafarroako Parlamentuak elkarrizketarako,
lasaitasunerako, sosegurako eta nork bere buruari
eustearen aldeko deia egiten du, zuzenbideko
estatua bermatu behar duen egonkortasuna
eraikitzeko”.

Irufiean, 2017ko urriaren 2an

Lehendakaria: Ainhoa Aznarez Igarza

Adierazpen instituzionala, zeinaren bidez Nafarroako Parlamentuak bat
egiten baitu Autismoaren Europako Egunaren ospakizunarekin.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak bat egiten du
Autismoaren Europako Egunaren ospakizunarekin
—2017ko urriaren 5ean da—, eta horren karietara
antolatutako jarduera guztiak babesten ditu.

2. Nafarroako Parlamentuak dio Nafarroako
Gobernuak gizarte inklusibo baten alde lan egin
behar duela eta Irisgarritasun Unibertsalari eta
Ororentzako Diseinuari buruzko apirilaren 6ko
5/2010 Foru Legea urgentziaz bultzatu behar
duela, desgaitasunak dauzkaten pertsonen esku-
bideak direla-eta Nazio Batuen Konbentzioa bete-
tzen dela ziurtatzeko.

3. Nafarroako Parlamentuaren ustez beharrez-
koa da Nafarroako Gobernuak zuzkidura ekono-
miko egokiko partidak bultzatzea eta hornitzea
hurrengo aurrekontuetan, abian jar dadin iragan
martxoan onetsitako protokoloa, Otik 3 urtera
bitarteko haurrengan autismoaren esparruko
nahasketak detektatzeko.

4. Nafarroako Parlamentuaren ustez beharrez-
koa da Nafarroako Gobernuak plan bat egin
dezan, 3tik 6 urtera bitarteko haurrengan autismo-
aren esparruko nahasketetan esku hartzeko”.

Irunean, 2017ko urriaren 2an

Lehendakaria: Ainhoa Aznarez lgarza

Adierazpen instituzionala, zeinaren bidez Nafarroako Parlamentuak
arbuiatu egiten baitu Alderdi Popularreko Gobernuak urriaren lean
Katalunian izandako jokabide autoritario eta errepresiboa.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak arbuiatu egiten
du Alderdi Popularreko Gobernuak urriaren 1ean
Katalunian izandako jokabide autoritario eta erre-
presiboa, Kataluniako gizartearen parte batek
askatasun demokratikoak baliatzearen aurkakoa.
Hori dela-eta, Nafarroako Parlamentuak uste du
Gobernuko lehendakari Mariano Rajoyk dimisioa
eman behar duela.

2. Nafarroako Parlamentuak uste du Katalunia-
ko gizartearen parte batek urriaren 1ean egindako
mobilizazioak ez duela legitimatzen aldebakarreko
independentzia-aldarrikapen bat.

3. Nafarroako Parlamentuak argi ikusten du
Katalunian urriaren 1ean izandako errepresioa
1978ko Konstituzioaren erregimen politikoak gaur
egungo arazo politiko, sozial eta nazional larriak
konpontzeko duen ezintasunaren beste erakusga-
rri bat dela”.

Iruiean, 2017ko urriaren 2an

Lehendakaria: Ainhoa Aznarez Igarza

Adierazpen instituzionala, zeinaren bidez Nafarroako Parlamentuak bere
elkartasuna adierazi nahi baitie Espainiako Estatuak baliatutako

indarkeria polizialaren biktimei.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“Nafarroako Parlamentuak bere elkartasuna
adierazi nahi die Espainiako Estatuak baliatutako
indarkeria polizialaren biktimei, eta nazioarteko

agintariak premiatzen ditu neurriak har ditzaten
Espainiako Gobernuaren jokabidea eraginkortasu-
nez salatzeko”.

Irufiean, 2017ko urriaren 2an

Lehendakaria: Ainhoa Aznarez Igarza

Adierazpen instituzionala, zeinaren bidez Nafarroako Parlamentuak
arbuiatu egiten baitu Espainiako Gobernuak atzo Katalunian izanda-

ko jokabidea.

ELEDUNEN BATZARRAK ONETSIA

Nafarroako Parlamentuko Eledunen Batzarrak,
2017ko urriaren 2an egindako bilkuran, ondoko
adierazpena onetsi zuen:

“1. Nafarroako Parlamentuak arbuiatu egiten
du Espainiako Gobernuak atzo Katalunian izanda-
ko jokabidea, Estatuko segurtasun kidego eta
indarrak erabili baitzituen milaka eta milaka kata-
lani eragozte aldera Kataluniako erakundeek dei-
tutako kontsultan bozkatu ahal izatea, halako
moduan non ehunka pertsona zauritu baitziren,
larritasun ezberdinez.

2. Nafarroako Parlamentuak Alderdi Popularra-
ren Gobernuari eskatzen dio albo batera utz
dezan oinarrizko askatasunekiko estrategia erre-
presibo oro, demokrazia bateko oinarrizko prin-
tzipioen aurkakoa dela uste baitu.

3. Nafarroako Parlamentuak bere elkartasuna
adierazten die Kataluniako herriari eta atzo zauri-
tutako eta erasoak pairatutako pertsona guztiei.

4. Nafarroako Parlamentuak berriro ere salatu
nahi du Katalunian gertatzen ari den salbuespen
demokratikoko egoera, eta askatasunarekiko,
demokraziarekiko eta eskubide zibil eta politikoe-
kiko konpromisoa adierazi nahi du, elkarrizketaren
eta negoziazioaren aldeko apustua berretsi bide-
nabar, horiexek baitira gatazka politikoak ebazte-
ko bide bakarrak”.

Irufean, 2017ko urriaren 2an

Lehendakaria: Ainhoa Aznarez Igarza

F saila:

GALDERAK

Galdera, osasungintzako profesionalen Irakaskuntza-planari buruzkoa.

MONICA DOMENECH LINDE ANDREAK EGIN DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Ménica Domenech
Linde andreak aurkeztutako galdera, osasungin-
tzako profesionalen Irakaskuntza-planari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2017ko urriaren 2an

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Unién del
Pueblo Navarro (UPN) talde parlamentarioari atxi-

kita dagoen Monica Doménech Linde andreak,
Legebiltzarreko Erregelamenduaren 188. artiku-
luan eta hurrengoetan ezarritakoaren babesean,
honako galdera hau aurkezten du, idatziz eran-
tzun dakion:

— Zehaztu al dezakezu ea osasungintzako pro-
fesionalen —Lanbide Heziketakoen nahiz uniber-
tsitate-gradukoen— irakaskuntza-planean jasota
ote dagoen irakasgairik, ikastarorik edo
prestakuntza-saiorik, jaiotzarako laguntzaren edo
amagandiko edoskitzearen gaietan?

— Osasungintzako profesionalek (medikuek,
sanitarioek, laguntzaileek, zeladoreek) egiten al
dute berariazko prestakuntzarik eta praktikarik
jaiotzarako laguntzaren eta amagandiko edoski-
tzearen gaietan? Zenbat orduz eta non? Boronda-
tezkoak dira, ala nahitaezkoak?

Irufean, 2017ko irailaren 26an

Foru parlamentaria: Ménica Doménech Linde

Galdera, 2017-2018 ikasturtean 9 eserleku baino gehiagoko ibilgailuekiko
eskola-garraioko zerbitzua kontratatzeko lizitazio berriari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Alberto Cataléan
Higueras jaunak aurkeztutako galdera, 2017-2018
ikasturtean 9 eserleku baino gehiagoko ibilgailue-
kiko eskola-garraioko zerbitzua kontratatzeko lizi-
tazio berriari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Iruhean, 2017ko urriaren 2an

Lehendakaria: Ainhoa Aznarez Igarza

GALDERAREN TESTUA

Nafarroako Gorteetako kide den eta Unidn del
Pueblo Navarro (UPN) talde parlamentarioari atxi-
kita dagoen Alberto Catalan Higueras jaunak,
Legebiltzarreko Erregelamenduaren 188. artiku-
luan eta hurrengoetan ezarritakoaren babesean,
honako galdera hau aurkezten du, idatziz eran-
tzun dakion:

Nafarroako Kontratu Publikoen Administrazio
Auzitegiak ebazpen bidez baliogabetu du, inolako

konbalidazio-aukerarik gabe, 2017-2018 ikasturte-
an 9 eserleku baino gehiagoko ibilgailuekiko esko-
la-garraioko zerbitzua kontratatzeko lizitazio-pro-
zedura, Nafarroako Errepide Garraioko
Enpresaburuen Elkarteak lizitazio-orrien aurka
aurkeztutako erreklamazio bat ontzat hartzearen
ondorioz. Hori dela-eta, honako galdera hauek
egiten ditut, idatziz erantzun dakien:

— Departamentuak zer epe darabil lizitazio
berri bat egiteko?

— Zer berritasun sartuko ditu edo zer aldaketa
eginen ditu aurreko lizitazio-orrien aldean?

— Hezkuntza Departamentuan noren ardura
izan da lizitazio-orriak prestatzea?

— Zer irizpidetan oinarritu da ibilbideak handi-
tzeko eta lizitazioaren aurrekontua murrizteko?

— Departamentuak zer neurri hartu zuen, lizita-
zioaren kautelazko etetea erabaki zenean?

— Kautelazko etetearen ostean zergatik jaitsi
ziren ibilbide batzuetako zerbitzuaren prezioak?

— Ebazpena eta ebazpenaren argudioak eza-
gututa, kostu horiek aldatuko dituzue?

Corellan, 2017ko irailaren 27an

Foru parlamentaria: Alberto Catalan Higueras

Galdera, Tuterako Udalarekin Fernando Remacha Musika Kon-
tserbatorioaren finantzaketarareko sinatutako hitzarmena aldatu iza-

nari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. lzapidetzeko onartzea Alberto Catalan
Higueras jaunak aurkeztutako galdera, Tuterako
Udalarekin Fernando Remacha Musika Kon-
tserbatorioaren finantzaketarareko sinatutako hi-
tzarmena aldatu izanari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2017ko urriaren 2an

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Unién del
Pueblo Navarro (UPN) talde parlamentarioari atxi-
kia dagoen Alberto Catalan Higueras jaunak,

Legebiltzarreko Erregelamenduko 188. artikuluan
eta hurrengoetan ezarritakoaren babesean, hona-
ko galdera hauek aurkezten ditu, idatziz erantzun
dakizkion:

— Hezkuntza Departamentuak ba al zekien
Tuterako Udalarekin Tuterako Fernando Rema-
cha Kontserbatorioaren finantzaketarako sinatu
zuen hitzarmenak aldaketak zeuzkala udal horre-
tako Osoko Bilkurak onetsitakoarekin alderatuz
gero?

— Nafarroako Gobernuaren ustez, zuzenbidea-
ren araberakoa al da, irailaren 27an, Departamen-
tuak eta Tuterako Udalak Tuterako Fernando
Remacha Kontserbatorioaren finantzaketarako
sinatutako hitzarmena, kontuan hartuta horren
testuak aldaketak dauzkala udal horretako Osoko
Bilkurak onetsitakoarekin alderatuz gero?

— Zer lege-irizpidetan oinarritzen da?

— Departamentuak egin al du horri buruzko
txosten juridikorik?

Corellan, 2017ko irailaren 27an

Foru parlamentaria: Alberto Catalan Higueras

Galdera, Sarrigurengo D ereduko Haur eta Lehen Hezkuntzako Ikastetxe

Publikoari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Alberto Catalan
Higueras jaunak aurkeztutako galdera, Sarrigu-
rengo D ereduko Haur eta Lehen Hezkuntzako
Ikastetxe Publikoari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufiean, 2017ko urriaren 2an

Lehendakaria: Ainhoa Aznarez Igarza

GALDERAREN TESTUA

Nafarroako Gorteetako kide den eta Union del
Pueblo Navarro (UPN) talde parlamentarioari atxi-
kita dagoen Alberto Catalan Higueras jaunak,
Legebiltzarreko Erregelamenduaren 188. artiku-
luan eta hurrengoetan ezarritakoaren babesean,
honako galdera hau aurkezten du, idatziz eran-
tzun dakion:

Nafarroako Gobernuak Sarrigurengo D eredu-
ko Haur eta Lehen Hezkuntzako ikastetxerako
onetsi duen izen ofiziala honako hau da: “Colegio

Pudblico de Educacién Infantil y Primaria Joakin
Lizarraga/Haur eta Lehen Hezkuntzako lkastetxe
Publikoa”.

— lzen hori zergatik ez dator bat ikastetxe
horren kanpoaldean ageri denarekin?

— Zergatik ageri da euskarazkoa soilik?

— lkastetxe barruan zer-nolako errotuluak ipini
dira?

Corellan, 2017ko irailaren 27an

Foru parlamentaria: Alberto Catalan Higueras

Galdera, Hezkuntza Departamentuan sortutako lanpostu berriei eta lehen-
dik zeuden lanpostuen hizkuntza eskakizunari buruzkoa.

ALBERTO CATALAN HIGUERAS JAUNAK EGIN DU

Nafarroako Parlamentuko Mahaiak, 2017ko
urriaren 2an egindako bilkuran, Eledunen Ba-
tzarrari entzun ondoren, erabaki hau hartu zuen,
besteak beste:

1. Izapidetzeko onartzea Alberto Catalan
Higueras jaunak aurkeztutako galdera, Hezkuntza
Departamentuan sortutako lanpostu berriei eta
lehendik zeuden lanpostuen hizkuntza eskakizu-
nari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebil-
tzarreko Erregelamenduko 194. artikuluak agindu-
takoari jarraikiz, idatzizko erantzuna bidal dezan.

Irufean, 2017ko urriaren 2an

Lehendakaria: Ainhoa Aznarez lgarza

GALDERAREN TESTUA

Nafarroako Gorteetako kide den eta Unién del
Pueblo Navarro (UPN) talde parlamentarioari atxi-

kita dagoen Alberto Catalan Higueras jaunak,
Legebiltzarreko Erregelamenduaren 188. artiku-
luan eta hurrengoetan ezarritakoaren babesean,
honako galdera hau aurkezten du, idatziz eran-
tzun dakion:

Nafarroako Gobernuak, irailaren 27an eginda-
ko bilkuran, besteak beste onetsi zuen 23 lanpos-
tu berri sortzea eta zenbait hizkuntza eskakizun
zehatz ezartzea lehendik zeuden lanpostu ba-
tzuetan.

Galdera hauei idatziz erantzutea eskatzen dut:

Zer lanpostu sortu da Hezkuntza Departamen-
tuan?

Zer betekizun izanen ditu?

Hezkuntza Departamentuko zer lanposturi
esleitu zaie euskarazko hizkuntza eskakizuna?

Corellan, 2017ko irailaren 27an

Foru parlamentaria: Alberto Catalan Higueras

G saila:

TXOSTENAK, DETIALDIAK ETA PARLAMENTUKO INFORMAZIOA

Nafarroako Gardentasunaren Kontseiluko lehendakaria hautatzea.

HAUTAGAIAK AURKEZTEKO EPEA LUZATZEA

Nafarroako Parlamentuko Mahaiak, 2017ko
urriaren 2an eginiko bilkuran, Eledunen Batzarrari
entzun ondoren, erabaki hau hartu zuen, besteak
beste:

1. Nafarroako Parlamentuak hautatu behar
duen Nafarroako Gardentasunaren Kontseiluko

lehendakaritzarako hautagaiak aurkezteko epea
2017ko urriaren 19ko 12:00ak arte luzatzea.

2. Erabaki hau Nafarroako Parlamentuko
Aldizkari Ofizialean argitara dadin agintzea.

Irunean, 2017ko urriaren 2an

Lehendakaria: Ainhoa Aznarez lgarza

I saila:

PLANAK, KOMUNIKAZIOAK ETA PROGRAMAK

Foruzaingoari buruzko Plan Zuzendaria (2017-2021).

Nafarroako Parlamentuko Mahaiak, 2017ko
urriaren 2an egindako bilkuran, honako erabaki
hau hartu zuen, besteak beste:

Nafarroako Gobernuak, 2017ko irailaren 27ko
erabakiaren bidez, Foruzaingoari buruzko Plan
Zuzendaria (2017-2021) igorri dio Nafarroako Par-
lamentuari, honek iritzia eman dezan.

Horrenbestez, aurrez Eledunen Batzarrak en-
tzunaldia egin ondoren eta Erregelamenduaren
202. artikuluan xedatutakoa betez, ERABAKI DA:

1. Foruzaingoari buruzko Plan Zuzendaria
(2017-2021) izapidetzeko onartzea.

2. Xedatzea plan horri buruzko erabakia
Legebiltzarraren Osoko Bilkurak har dezala.

3. Nafarroako Parlamentuko Aldizkari Ofiziale-
an argitara dadin agintzea.

Irunean, 2017ko urriaren 2an

Lehendakaria: Ainhoa Aznarez Igarza

(Oharra: Aipaturiko plana Nafarroako Parla-
mentuaren web orrian kontsulta daiteke: www.par-

lamentodenavarra.es/inicio/publicaciones/docu-
mentos.aspx)

Lege Gordailua: NA — 363-1995

